
Annotatsiya. Davlat tibbiyot tashkilotlari moliyaviy hisobotlarining axborot imkoniyatlari ekonometrik modellar yordamida 
baholangan. Empirik baza to‘rtta tibbiyot tashkilotining 2019–2025-yillardagi hisobot ma’lumotlari asosida shakllantirilib, 
28 ta obyekt–yil kuzatuvi hamda o‘nta tahliliy ko‘rsatkich bo‘yicha 280 ta hisoblanuvchanlik holatini qamrab oladi. Tadqiqot 
doirasida to‘rtta model: hisoblanuvchanlik ehtimolining guruhlangan binomial logit modeli, eskirish darajasining chiziqli 
modeli, ko‘rsatkichlarning yillik nisbiy o‘zgarishi modeli hamda artikulyatsiya qoldig‘ining uzilishli vaqt qatori modeli bahol-
angan. Natijalarga ko‘ra, tahliliy ko‘rsatkichlarning 47,9 foizi amaldagi hisobot to‘plami asosida hisoblanadi, modelning 
Makfadden psevdo-determinatsiya koeffitsienti esa 0,289 ga teng. Hisoblanuvchanlikka ta’sir etuvchi eng kuchli omillar-
dan biri ko‘rsatkichning ikkita hisobot shakliga tayanishi bo‘lib, u hisoblanish ehtimolini o‘rtacha 23,7 foiz punktga pasay-
tiradi, statistik hisobotga tayanish esa ushbu ehtimolni 25,3 foiz punktga kamaytiradi. Model bashoratiga ko‘ra, ehtimol 
17,9–64,3 foiz oralig‘ida o‘zgaradi. 2024-yildagi hisobot shakllari tahriri tabiiy tajriba sifatida baholangan: artikulyatsiya 
qoldig‘i 1,7982 foizdan 0,0006 foizgacha kamaygan, aniq permutatsion testning p-qiymati esa 0,0476 ni tashkil etgan. 
Ayni paytda ko‘rsatkichlarning yillik qiyoslanuvchanligi buzilmagani aniqlangan, ya’ni yaxshilanish qiyoslanuvchanlik hiso-
biga erishilmagan. Dispersiya dekompozitsiyasi ko‘rsatkichlar tarqoqligining asosiy qismi obyektlararo farqlar bilan izohla-
nishini ko‘rsatgan: obyekt effekti dispersiyaning 34–89 foizini tushuntiradi. Hisoblanuvchanlik va diagnostik quvvat indeksi 
o‘rtasidagi korrelyatsiya 0,676 ga teng.

Kalit so‘zlar: axborot imkoniyati, binomial logit, budjet hisobi, davlat tibbiyot tashkiloti, dispersiya dekompozitsiyasi, 
ekonometrik model, moliyaviy hisobot, permutatsion test, tabiiy tajriba.

Abstract. The information capacity of financial reporting in public healthcare organizations is assessed using econo-
metric models. The empirical dataset was constructed from the reporting data of four healthcare organizations for 2019–
2025 and comprises 28 organization–year observations and 280 calculability cases across ten analytical indicators. Four 
models were estimated: a grouped binomial logit model for the probability of calculability, a linear model of the degree of 
depreciation, a model of annual relative changes in indicators, and a discontinuous time-series model of the articulation 
residual. The results show that 47.9% of the analytical indicators can be calculated from the current reporting set, while 
the model’s McFadden pseudo-R² is 0.289. One of the strongest factors affecting calculability is an indicator’s reliance 
on two reporting forms, which reduces the probability of calculation by an average of 23.7 percentage points, whereas 
reliance on statistical reporting decreases this probability by 25.3 percentage points. According to the model predictions, 
the probability ranges from 17.9% to 64.3%. The 2024 reporting-form revision was treated as a natural experiment: the 
articulation residual decreased from 1.7982% to 0.0006%, while the exact permutation test yielded a p-value of 0.0476. 
At the same time, the annual comparability of the indicators was found not to have been disrupted, indicating that the 
improvement was not achieved at the expense of comparability. Variance decomposition showed that the major part of the 
dispersion in the indicators is attributable to inter-organizational differences: the organization effect explains 34–89% of 
the variance. The correlation between calculability and the diagnostic power index is 0.676.

Keywords: information capacity, binomial logit, budget accounting, public healthcare organization, variance decomposi-
tion, econometric model, financial reporting, permutation test, natural experiment.

Аннотация. Информационные возможности финансовой отчетности государственных медицинских организаций 
оцениваются с использованием эконометрических моделей. Эмпирическая база сформирована на основе 
отчетных данных четырех медицинских организаций за 2019–2025 годы и включает 28 наблюдений типа 
«организация–год» и 280 случаев исчисляемости по десяти аналитическим показателям. Оценены четыре модели: 
сгруппированная биномиальная логит-модель вероятности исчисляемости, линейная модель степени износа, 
модель годовых относительных изменений показателей и модель прерывного временного ряда артикуляционного 
остатка. Результаты показывают, что 47,9% аналитических показателей могут быть рассчитаны на основе 
действующего комплекта отчетности, а псевдокоэффициент детерминации Макфаддена составляет 0,289. Одним 

из наиболее значимых факторов, влияющих на исчисляемость, является необходимость использования двух 
форм отчетности для расчета показателя, что в среднем снижает вероятность его исчисления на 23,7 процентного 
пункта, тогда как использование статистической отчетности снижает эту вероятность на 25,3 процентного пункта. 
Согласно прогнозу модели, вероятность варьируется в диапазоне 17,9–64,3%. Редакция форм отчетности 2024 
года была рассмотрена в качестве естественного эксперимента: артикуляционный остаток снизился с 1,7982% 
до 0,0006%, при этом точный перестановочный тест показал p-значение 0,0476. Одновременно установлено, что 
годовая сопоставимость показателей не была нарушена, то есть улучшение не было достигнуто за счет снижения 
сопоставимости. Декомпозиция дисперсии показала, что основная часть вариации показателей обусловлена 
различиями между организациями: эффект организации объясняет 34–89% дисперсии. Корреляция между 
исчисляемостью и индексом диагностической мощности составляет 0,676.

Ключевые слова: информационные возможности, биномиальная логит-модель, бюджетный учет, государственная 
медицинская организация, декомпозиция дисперсии, эконометрическая модель, финансовая отчетность, 
перестановочный тест, естественный эксперимент.

K I R I S H
Sog‘liqni saqlash tizimi jamiyatning ijtimoiy-iqtisodiy rivojlanishida strategik ahamiyatga ega bo‘lgan 

sohalardan biridir. Aholiga tibbiy xizmat ko‘rsatishning uzluksizligi va sifati nafaqat tibbiy xodimlarning 
professional faoliyatiga, balki sog‘liqni saqlash tashkilotlarining moddiy, moliyaviy va axborot resurslari qay 
darajada samarali boshqarilayotganiga ham bog‘liq.

Davlat tibbiyot tashkilotlari faoliyatida moliyaviy resurslar, odatda, bir nechta yo‘nalishlarda shakllanadi va 
sarflanadi. Bunda davlat budjeti mablag‘lari, budjetdan tashqari tushumlar, ayrim jamg‘armalar va qonunchilikda 
nazarda tutilgan boshqa moliyalashtirish manbalari muhim o‘rin egallaydi. Mazkur mablag‘larning shakllanishi 
va sarflanishi to‘g‘risidagi ma’lumotlar buxgalteriya hisobida qayd etilib, moliyaviy hisobotlarda umumlashtiriladi.

Mamlakatimizda budjet tashkilotlarining moliyaviy faoliyatini tartibga soluvchi normativ baza so‘nggi yillarda 
takomillashib bormoqda. Jumladan, amaldagi 2-sonli BHS “Yagona schyotlar rejasi” budjet tashkilotlarida 
daromadlar, xarajatlar, majburiyatlar va boshqa xo‘jalik operatsiyalarini hisobga olishning yagona metodologik 
asoslarini belgilaydi.

Davlat budjetini tuzish va ijro etishning amaldagi qoidalari esa Davlat budjeti, davlat maqsadli jamg‘armalari 
hamda budjet tashkilotlarining budjetdan tashqari jamg‘armalari budjetlarini tuzish va ijro etish tartibini 
belgilaydi. Shu nuqtayi nazardan, davlat tibbiyot tashkilotlarida moliyaviy hisobotlarni faqat nazorat va hisobot 
topshirish vositasi sifatida emas, balki boshqaruv qarorlarini axborot bilan ta’minlovchi tizim sifatida tadqiq 
qilish dolzarb masalalardan biridir.

Moliyaviy hisobotning bahosi unda qancha raqam borligi bilan emas, o‘sha raqamlardan qancha savolga 
javob topilishi bilan belgilanadi. Davlat tibbiyot tashkilotlarida bu farq sezilarli: shakllar o‘z vaqtida topshiriladi, 
imzolanadi va arxivga tushadi, biroq ulardan kelib chiqadigan tahliliy ko‘rsatkichlarning yarmidan ko‘pini 
hisoblab bo‘lmaydi. Mazkur tadqiqotda aynan shu yo‘qotish ekonometrik vositalar yordamida o‘lchanadi.

M A V Z U G A  O I D  A D A B I Y O T L A R  S H A R H I
Xorijiy adabiyotlarda hisobot sifatini miqdoriy baholash uzoq an’anaga ega. Serrano-Cinka va boshqalar 

mahalliy ma’muriyatlarning elektron oshkoraligiga ta’sir etuvchi omillarni regressiya orqali aniqlagan [26]. 
Tejedo-Romero va Araujo munitsipal panel ma’lumotlarida inqiroz davridagi shaffoflik omillarini o‘lchagan 
[28]. Donatella va boshqalar shved munitsipalitetlarida ommabop hisobotning tarqalishini modellashtirgan [8]. 
Masoud esa 173 ta yurisdiksiya bo‘yicha 2000–2022-yillar panelida Davlat sektorida buxgalteriya hisobining 
xalqaro standartlarini qabul qilish samarasini fiksatsiyalangan va tasodifiy effektlar modellari yordamida 
baholagan [18].

Sanab o‘tilgan ishlarda tahlil birligi sifatida mamlakat yoki munitsipalitet olinadi, bog‘liq o‘zgaruvchi esa 
oshkoralik indeksidan iborat bo‘ladi. Tashkilot darajasidagi yillik moliyaviy hisobotlarning ichki tuzilishi, ya’ni 
qaysi ko‘rsatkich qaysi shakldan kelib chiqishi va uning hisoblanish imkoniyatlari alohida modellashtirilmagan. 
Aynan shu jihat mazkur tadqiqotning predmetini belgilaydi.

Mahalliy adabiyotlarda hisobot sifati indeks orqali baholangan. A. A. Ostonokulov va A. Sh. Kuliboyev 
budjet hisobi va hisobotining samaradorlik modelini shakllantirib, umumiy indeksning 2020-yildagi 2,12 dan 
2025-yilda 3,72 gacha o‘sganini, raqamlashtirish bo‘yicha 4,6, ijtimoiy natija bo‘yicha esa 2,7 ball qayd etilganini 
ko‘rsatgan [22]. N. K. Rizayev hisobotning tahliliy imkoniyatlarini kengaytirish yo‘llarini o‘rgangan [25], U. A. 
Nurmanov esa davlat auditining hisobot bazasiga bog‘liqligini asoslagan [19]. Ushbu ishlarda ekspert bahosiga 
ustuvor ahamiyat berilgan, mazkur tadqiqotda esa ehtimollik modellaridan foydalanish ko‘zda tutilgan.

Tadqiqot ikki vazifani qo‘yadi: hisobotning axborot imkoniyatini ehtimollik modellari yordamida baholash va 

bu imkoniyatga ta’sir etuvchi omillarni aniqlash. To‘rtta faraz tekshiriladi. H1: ko‘rsatkichning hisoblanuvchanligi 
uning manba shakliga bog‘liq. H2: ikki shaklga tayanadigan ko‘rsatkich bir shaklga tayanadiganiga nisbatan 
kamroq hollarda hisoblanadi. H3: 2024-yilgi shakl tahriri shakllararo artikulyatsiya qoldig‘ini kamaytiradi. H4: 
tahrir ko‘rsatkichlarning yillik qiyoslanuvchanligini buzadi.

T A D Q I Q O T  M E T O D O L O G I YA S I
Ma’lumotlar bazasi to‘rtta davlat tibbiyot tashkilotining 2019–2025-yillardagi hisobot arxivi asosida 

shakllantirildi. Kuzatuv birligi sifatida obyekt-yil olinadi, ya’ni jami 28 ta birlik hosil bo‘ladi. Har bir birlik uchun 
o‘nta tahliliy ko‘rsatkichning hisoblanish imkoniyati aniqlandi, shu tariqa asosiy modelning namunasi 280 ta 
kuzatuvga yetadi.

Ko‘rsatkichlar uchta xususiyat bo‘yicha tavsiflanadi. Birinchisi manba shakli guruhini bildiradi: balans va 
unga ilova qilinadigan shakllar, xarajat hisobotlari yoki statistik hisobot. Ikkinchisi ko‘rsatkichni hisoblash uchun 
ikkita turli shakl kerak bo‘ladimi, degan savolga javob beradi. Uchinchisi maxrajda nomoliyaviy o‘lchovning 
zarurligini qayd etadi.

1-jadval
O‘zgaruvchilarning ta’rifi va tavsifiy statistikasi1

O‘zgaruvchi Ta’rifi Kuzatuvlar O‘rtacha Standart chetlanish
Hisoblanuvchanlik (bog‘liq 

o‘zgaruvchi)
ko‘rsatkich obyekt-yilda 

hisoblanadi = 1
280 0,479 0,500

Xarajat manbai ko‘rsatkich xarajat 
hisobotidan olinadi

10 0,500 0,527

Statistik manba ko‘rsatkich statistik 
hisobotdan olinadi

10 0,100 0,316

Ikki shaklga tayanish hisoblash uchun ikkita 
shakl zarur

10 0,600 0,516

Eskirish darajasi, % hisoblangan eskirishning 
boshlang‘ich qiymatga 

nisbati

18 52,73 15,61

Ko‘rsatkichning nisbiy o‘zgarishi ketma-ket ikki kuzatuv 
orasidagi |Δ| / bazis

96 2,158 7,884

Artikulyatsiya qoldig‘i, % shakllararo tenglik 
qoldig‘ining yil oxiri 
qoldig‘iga nisbati

7 1,284 1,712

Yangi tahrir kuzatuv 2024-yil yoki 
2025-yilga tegishli = 1

280 0,286 0,453

Ilmiy tadqiqotimizda quyidagi modellardan foydalanildi:
Birinchi model hisoblanuvchanlik ehtimolini baholaydi. Bog‘liq o‘zgaruvchi ikki qiymatli bo‘lgani uchun 

guruhlangan binomial logit qo‘llanadi. Har bir ko‘rsatkich uchun 28 ta sinovdan nechtasi muvaffaqiyatli chiqqani 
kuzatiladi.

ln [ pₖ / (1 − pₖ) ] = β₀ + β₁·xarajatₖ + β₂·statistikₖ + β₃·ikki_shaklₖ
Ikkinchi model eskirish darajasining obyektlar va yillar kesimidagi o‘zgarishini tekshiradi. Bog‘liq o‘zgaruvchi 

uzluksiz bo‘lgani uchun eng kichik kvadratlar usuli qo‘llanib, standart xatolar geteroskedastiklikka chidamli HC3 
shaklida hisoblanadi.

Uchinchi model qiyoslanuvchanlik farazini sinaydi. Har bir obyekt-ko‘rsatkich juftligi uchun ketma-ket 
kuzatuvlar orasidagi nisbiy o‘zgarish hisoblanadi va uning logarifmi tahrir chegarasini kesib o‘tish belgisiga 
hamda kuzatuvlar orasidagi yillar soniga regressiya qilinadi. Standart xatolar obyekt-ko‘rsatkich klasterlari 
bo‘yicha to‘planadi.

To‘rtinchi model artikulyatsiya qoldig‘ining vaqt qatorini tahlil qiladi. Kuzatuvlar soni yettita bo‘lgani sababli 
asimptotik xulosalarga tayanish o‘rniga regressiya natijasi aniq permutatsion test bilan to‘ldiriladi. Test yetti 
kuzatuvning ikkitasini yangi tahrirga tegishli deb belgilashning barcha 21 ta variantini ko‘rib chiqadi va haqiqiy 
natijadan past bo‘lmagan farqlarning ulushini hisoblaydi.

1	 Tadqiqot obyektlarining hisobot ma‘lumotlari asosida muallif hisob-kitoblari. 

1-rasm. Tadqiqotning ekonometrik dizayni2

T A H L I L  V A  N A T I J A L A R
Ikki yuz sakson kuzatuvning bir yuz o‘ttiz to‘rttasida ko‘rsatkich hisoblandi, ya’ni umumiy hisoblanuvchanlik 

darajasi 47,9 foizni tashkil etdi. Modelning tushuntirish kuchi yetarli darajada: Makfadden bo‘yicha psevdo-
determinatsiya koeffitsienti 0,289 ga teng.

Eng kuchli va statistik jihatdan ishonchli omil ikki shaklga tayanish bo‘lib chiqdi. Ko‘rsatkichni hisoblash 
uchun ikkita turli shakl talab qilinsa, uning hisoblanish ehtimoli o‘rtacha 23,7 foiz punktga pasayadi va bu 
effekt besh foizli darajada ahamiyatli hisoblanadi. Statistik hisobotga tayanish ehtimolni 25,3 foiz punktga 
kamaytiradi, ammo bu koeffitsient faqat o‘n foizli darajada ahamiyatli, chunki ushbu guruhda bitta ko‘rsatkich 
mavjud. Xarajat hisobotiga tayanish koeffitsienti esa statistik jihatdan ahamiyatli natijani ko‘rsatmadi.

2-jadval
Hisoblanuvchanlik ehtimolining guruhlangan binomial logit modeli3

O‘zgaruvchi Koeffitsient Standart xato p-qiymat O‘rtacha marginal effekt, 
f. p.

Konstanta 0,588 0,228 0,010 —
Xarajat manbai 0,264 0,423 0,533 +6,1
Statistik manba −1,091 0,627 0,082 −25,3

Ikki shaklga tayanish −1,023 0,449 0,023 −23,7
Kuzatuvlar 280 — — —

Psevdo-R² (Makfadden) 0,289 — — —
Hisoblanuvchanlik darajasi, % 47,9 — — —

Model bashorati farqni yaqqol ko‘rsatadi. Balans manbaidan olinadigan va bitta shaklga tayanadigan 
ko‘rsatkich uchun hisoblanish ehtimoli 64,3 foizni tashkil etadi, ayni ko‘rsatkich ikkinchi shaklni talab qilsa, 
ehtimol 39,3 foizga tushadi. Statistik hisobotga tayanadigan va ikki shaklni talab qiladigan ko‘rsatkich uchun 
esa ehtimol 17,9 foizgacha pasayadi. Birinchi va ikkinchi farazlar shu tariqa tasdiqlandi.

2	 Muallif ishlanmasi. 
3	 Tadqiqot obyektlarining hisobot ma‘lumotlari asosida muallif hisob-kitoblari. 

2-rasm. Ko‘rsatkichlarning hisoblanuvchanligi, model bashorati va o‘rtacha marginal effektlar4

Uchinchi faraz kutilganidan ham yuqori darajada tasdiqlandi. Eski tahrirdagi shakllar bo‘yicha nisbiy qoldiq 
o‘rtacha 1,7982 foizni tashkil etgan bo‘lsa, yangi tahrirda u 0,0006 foizgacha kamaydi. Farq 1,798 foiz punktni 
tashkil etadi.

Kuzatuvlar soni cheklanganligi sababli natija ikki usulda tekshirildi. Regressiya modelida yangi tahrir belgisi 
logarifmik shkalada −5,944 birlikka teng koeffitsientni ko‘rsatdi, determinatsiya koeffitsienti 0,842 ni tashkil etdi, 
p-qiymat esa 0,097 ga teng bo‘ldi. Aniq permutatsion test 21 ta almashtirishdan faqat bittasi kuzatilgan farqdan 
katta yoki unga teng natija berishini ko‘rsatdi, ya’ni p-qiymat 0,0476 ga teng. Kichik namunada aynan shu test 
natijalarni ishonchliroq baholash imkonini beradi.

3–rasm. Artikulyatsiya qoldig‘ining dinamikasi va aniq permutatsion testning natijasi5

To‘rtinchi faraz o‘z tasdig‘ini topmadi. To‘qson olti nisbiy o‘zgarish bo‘yicha shakllantirilgan modelda tahrir 
chegarasini kesib o‘tish belgisining koeffitsienti −0,067 ga teng bo‘lib, uning p-qiymati 0,687 ni tashkil etdi. 
Mann–Uitni testi ham statistik jihatdan ahamiyatli farqni qayd etmadi.

Natija amaliy jihatdan muhim ahamiyatga ega. Shakl tahriri artikulyatsiyani sezilarli darajada yaxshilagan 
holda, ko‘rsatkichlarning yillik qiyoslanuvchanligini saqlab qolgan. Ya’ni shaklni batafsillashtirish ikkita maqsadni 
bir vaqtda ta’minlashi mumkinligi aniqlandi, mazkur holatda esa qiyoslanuvchanlikning saqlanishiga erishildi.

3-jadval
Ikkinchi, uchinchi va to‘rtinchi modellarning baholash natijalari6

Model O‘zgaruvchi Koeffitsient Standart xato p-qiymat R² n
M2. Eskirish darajasi Yangi tahrir −7,625 18,614 0,682 0,407 18
M2. Eskirish darajasi Vaqt trendi −0,173 3,520 0,961 0,407 18
M3. Nisbiy o‘zgarish 

(log)
Tahrir chegarasini 

kesish
−0,067 0,166 0,687 0,196 96

4	 Tadqiqot obyektlarining hisobot ma‘lumotlari asosida muallif hisob-kitoblari. 
5	 Tadqiqot obyektlarining hisobot ma‘lumotlari asosida muallif hisob-kitoblari. 
6	 Tadqiqot obyektlarining hisobot ma‘lumotlari asosida muallif hisob-kitoblari. 

M3. Nisbiy o‘zgarish 
(log)

Kuzatuvlar orasidagi 
yillar

−0,028 0,073 0,705 0,196 96

M4. Qoldiq (log) Yangi tahrir −5,944 2,751 0,097 0,842 7
M4. Qoldiq (log) Vaqt trendi −0,495 0,622 0,471 0,842 7

Ko‘rsatkichlarning tarqoqligi qayerdan kelib chiqishini aniqlash uchun dispersiya ikki yo‘nalishda ajratildi. 
Obyektlararo farq eskirish darajasining 34 foizini, zaxira ulushining 68 foizini va zaxira aylanishining 89 foizini 
tushuntiradi. Yillararo farqning hissasi esa mos ravishda 21, 13 va 11 foizni tashkil etadi.

Mazkur taqsimot muhim amaliy xulosaga olib keladi. Ko‘rsatkichlarning asosiy o‘zgaruvchanligi vaqt 
bo‘yicha emas, balki tashkilotlar o‘rtasida kuzatiladi. Demak, tarmoq bo‘yicha o‘rtacha qiymatni hisoblash va 
uni me’yor sifatida qo‘llashdan ko‘ra, qiyoslashni bir xil turdagi tashkilotlar doirasida amalga oshirish maqsadga 
muvofiq.

Nihoyat, hisoblanuvchanlik va diagnostik quvvat indeksi o‘rtasidagi bog‘lanish tekshirildi. Pirson 
korrelyatsiya koeffitsienti 0,676 ga teng bo‘lib, u besh foizli darajada ahamiyatli. Ko‘rsatkichning qanchalik ko‘p 
hollarda hisoblanishi uning tahliliy qimmati bilan bir yo‘nalishda o‘zgaradi, ya’ni hisobotda mavjud bo‘lmagan 
ko‘rsatkichlar orasida yuqori axborot qiymatiga ega ko‘rsatkichlar ham mavjudligi aniqlandi.

4-rasm. Dispersiyaning manbai, ko‘rsatkichlararo korrelyatsiya va ikki o‘lchovning bog‘lanishi7

Natijalar hisobot sifatini baholash bo‘yicha adabiyotlarga ikki jihatdan qo‘shimcha kiritadi. Birinchidan, bu 
yerda baholash birligi tashkilot emas, balki ko‘rsatkich bo‘lib xizmat qiladi. Serrano-Cinca va boshqalar [26] 
hamda Tejedo-Romero va Araujo [28] tashkilot xususiyatlarini tushuntiruvchi omil sifatida olgan bo‘lsa, mazkur 
modelda ko‘rsatkichning o‘z tuzilishi asosiy omilga aylanadi. Natija shuni ko‘rsatadiki, hisobotning axborot 
imkoniyati shakl loyihasi bilan bevosita bog‘liq.

Ikkinchidan, tadqiqotda shakl tahriri tabiiy tajriba sifatida qo‘llaniladi. Hisob siyosati, xodimlar tarkibi va 
axborot tizimi o‘zgarmagan holda faqat shaklning tuzilishi o‘zgargan. Shu sababli artikulyatsiya qoldig‘idagi 
sezilarli yaxshilanish shakl tuzilishidagi o‘zgarishlar bilan bog‘liqligini ko‘rsatadi. Masoud panel tahlilida 
institutsional muhitning rolini ko‘rsatgan edi [18]. Mikrodarajadagi mazkur natija esa hujjat shaklining o‘zi 
mustaqil omil bo‘lishi mumkinligini qo‘shimcha ravishda ko‘rsatadi.

To‘rtinchi farazning tasdiqlanmagani alohida e’tiborga loyiq. Adabiyotlarda hisobot shaklini o‘zgartirish 
qiyoslanuvchanlikka ta’sir ko‘rsatishi mumkinligi haqidagi qarashlar mavjud [3; 6]. Mazkur ma’lumotlarda 
esa qiyoslanuvchanlik saqlanib qolgan. Buning sababi tahrirning xususiyatida bo‘lishi mumkin: satrlar soni 
kengaytirilgan, ammo mavjud satrlarning mazmuni saqlangan. Ya’ni qiyoslanuvchanlikning saqlanishi shakl 
o‘zgarishini loyihalash xususiyatlari bilan bog‘liq.

A. A. Ostonoqulov va A. Sh. Kuliboyev qayd etgan ijtimoiy natija ko‘rsatkichining nisbatan past bahosi 
[22] mazkur tadqiqot natijalari bilan izohlanadi. Ijtimoiy natijani baholaydigan ko‘rsatkichlar, odatda, maxrajda 
nomoliyaviy o‘lchovni va kamida ikkita shaklni talab qiladi. Model bunday ko‘rsatkich uchun hisoblanish 
ehtimolini 17,9 foiz deb baholaydi. Makrodarajadagi mazkur natija ijtimoiy natijani baholash uchun zarur bo‘lgan 
ma’lumotlarning turli shakllarda joylashganligi bilan izohlanadi.

Tadqiqot doirasida ayrim metodologik xususiyatlarni ham hisobga olish maqsadga muvofiq. Namuna 

7	 Tadqiqot obyektlarining hisobot ma‘lumotlari asosida muallif hisob-kitoblari.

to‘rtta obyektni qamrab olganligi sababli obyekt darajasidagi umumlashtirishlarda ushbu xususiyat e’tiborga 
olinadi. Artikulyatsiya modeli yetti kuzatuvga tayanadi, permutatsion test esa natijalarni qo‘shimcha statistik 
baholash imkonini beradi. Ko‘rsatkichlarning manba guruhi bo‘yicha tasnifi muallif tomonidan shakllantirilgan 
bo‘lib, muqobil tasniflash yondashuvlaridan foydalanish imkoniyati ham mavjud.

X U L O S A  V A  T A K L I F L A R
Ilmiy tadqiqot ishi hisobotning axborot imkoniyatini ehtimollik va regressiya modellari yordamida baholashga 

qaratilgan. Asosiy natija quyidagicha: o‘nta tahliliy ko‘rsatkichning 47,9 foizi amaldagi hisobot shakllari asosida 
hisoblanadi.

Hisoblanuvchanlikni belgilaydigan asosiy omil ko‘rsatkichning murakkabligi emas, balki uning nechta 
shaklga tayanishidir. Ikkita shakl talab qilinganda hisoblanish ehtimoli 23,7 foiz punktga pasayadi. Bu natija 
amaliy tavsiyani shakllantirish imkonini beradi: hisobot shakllarini takomillashtirishda yangi shakl qo‘shish bilan 
bir qatorda, mavjud shakllar o‘rtasidagi bog‘lanishni mustahkamlash muhim ahamiyat kasb etadi.

Shakl tahriri tabiiy tajriba sharoitida ijobiy natija berdi. Artikulyatsiya qoldig‘i 1,7982 foizdan 0,0006 foizgacha 
kamaydi va bu farq aniq permutatsion testda ahamiyatli natijani ko‘rsatdi. Ayni paytda ko‘rsatkichlarning yillik 
qiyoslanuvchanligi saqlanib qoldi, ya’ni yaxshilanish bilan birga qiyoslanuvchanlik ham ta’minlandi.

Kelgusi tadqiqotlar uchun uchta istiqbolli yo‘nalish mavjud. Birinchisi – namunani tarmoqning kengroq 
qismiga yoyish va obyekt darajasidagi omillarni modelga kiritish. Ikkinchisi – hisoblanuvchanlik modelini boshqa 
sohalardagi budjet tashkilotlarida takrorlash. Uchinchisi – shakl loyihasining sifatini oldindan baholaydigan 
mezonlar to‘plamini ishlab chiqish.

